Жүргізуші: Жаңа жылға арналады жаңа жыр
Жаңа жылда шақырады бар өмір.
Бақыт болып жаңа жылым келді ғой!
Құтты болсын, құтты болсын Жаңа жыл!
Жүргізуші: Айнала қоршап шыршаны,
Шашылар шашу жыр әні.
Мынау әсем шыршаға
Қош келдіңдер, балалар мен ата-аналар, құрметті қонақтар!

Ән: Келді міне,Жаңа жыл!
(залға Жұлдызшы келеді)
Жұлдызшы: Сәлем балалар! Сәлеметсіздер ме, қонақтар! Мен аспандағы айдың үстінде отырып, жер шарында не боп жатыр екен деп мына дүрбіммен қарап отыр едім, сөйтіп сендерді көріп қалдым. Ай,осы әдемі балалардың қасына барайыншы, олармен бірге мереке тойлайыншы деп келіп қалдым. Келе жатқан жаңа жыл құтты болсын!
Балалар: Рахмет
Жүргізуші: Балалар, естідіңдер ме, Жұлдызшы сендерді айдың үстінде отырып көріп қалыпты.Жарайсың,Жұлдызшы. Бүгінгі жаңа жылдық мерекемізге қош келдің. Біздің балалардың өнерін тамашала.
Жұлдызшы: Жарайды, ал, балалар,қандай өнерлерің бар,ортаға салыңдар
Би:Валеньки. 
Ортада: Эмир, Хамза,Алинур,Осман.
Айназым, Көзайым, Е. Медина, Самина
Балалардың жыр шумақтары.
Бекет,Ерсултан, Осман,Нұрлыбек.Имран
Бекет: Даланыңда қаланың
Думандатып отбасын
Тағы ,міне Жаңа жыл
Қақты уақыт қақпасын
Жүзімізде күлкі ойнап
Қанаттанды жанымыз
Жаңа жылды біз тойлап
Шаттанамыз бәріміз
Ерсултан: Сақалы аппақ күмістей,
                   Тістері аппақ күріштей.
                    Қызыл ала шапанды,
                    Сағындым аяз атаны.
Осман:       Бүгін біз көңілдіміз,
                   Жаңа жылды қарсы алып.
                   Мерекеге келгендерді, 
                   Құттықтаймыз ән салып.
Нұрлыбек: Аппақ тонға оранып,
                    Базарлықты мол алып,
                     Келді алыс сапардан,
                    Аяз ата оралып.
Имран:      Лучший праздник на планете
               Любят взрослые и дети.
               Все  сияет огоньками,
               Двор покрыт снеговиками.
               Вэтот праздник даже елка,
               Нарядила все иголки.
               Кажды спляшет и спает.
               Здраствуй, здраствуй новый год

Жүргізуші: Жарайсыңдар, балалар. Ал,Жұлдызшы біздің балалардың өнері  ұнады ма?
Жұлдызшы: Ұнағанда қандай. Өте өнерлі екенсіңдер. Жарайсыңдар, балалар!
Жүргізуші: Ал,Жұлдызшы сенің қандай өнерің бар?
Жұлдызшы: Мен де өнерімді көрсетейін. Сиқыр жасайын ба, балалар?
Балалар: Иааа
Жұлдызшы: Ал, ендеше, бәрің менің қолыма үріңдер. (балалар үреді) Қаттырақ үріңдер.
Ақалай мақалай суф (деп домалақ қар шығарады) Бұл не, балалар?
Балалар: Қар
Жұлдызшы: Иа, дұрыс. Үлкен қар ма, кішкентай қар ма?
Балалар: Кішкентай
Жұлдызшы: Ал, енді осы қарды үлкееен қар қылайын ба?
Балалар: Иаааа
(жұлдызшы қарды домалатып шыршаны үш рет айналып, үлкен қар шығарады)
Жүргізуші: Балалар, жұлдызшының сиқырына қол соғайық.
Жұлдызшы: Рахмет балалар. Балалар,бұл жай қар емес,сиқырлы қар. Мен оны домалатсам осы жерге қонақ келеді.  Домалатайын ба?
Балалар: Иаааа 
Жұлдызшы: Сендер қонаққа кімді күтіп отырсыңдар?
Балалар: Аяз атаны
Жұлдызшы: Ал, ендеше домалатайын, кім келер екен қонаққа
                  Домала қарым, домала
                  Қонақ әкел ортаға (деп домалатып жібергенде залға мыстан келеді
Мыстан: (залға алқынып жұлқынып келеді) Ха ха ха, бұл не шу, не айқай, не тойлап жатырсыңдар? 
Жүргізуші: Сәлеметсіз бе, әже, Кімді іздедіңіз. Мазаңызды алсақ кешіріңіз
Мыстан: Әрине, мазамды алдыңдар, кешірмеймін. Шуламай барыңдар үйлеріңе, әйтпесе бәріңді үйіме алып кетемін.
Жұлдызшы: Мыстан әже, ашуыңызды басып отырыңыз. Біздің жаңа жылдық кешіміздің қонағы болыңыз.
Мыстан: Жаңа жылдық кештеріңе дұрыстап билет жіберіп шақырмайсыңдар ма, ашуланып тұрғаным сонша, ана Аяз аталарыңды қатырып тастайын (деп кетіп бара жатканда)
Жүргізуші: Тоқтай тұрыңыз мыстан әже, ашуыңызды басып балалардың өнерін тамашалаңыз. Келіңіз отырыңыз. Қане, балалар, қонақтарымызға ертегі айтып берейік. 
«Сыбызғы» ертегісі
Қоян орманда сырнайын тартып ән салып жүреді. 
Қоян: алақай қыс келді, жаңа жыл мерекесіне барамын, аяз атаға сыбызғыммен ән айтып, сыйлықтар аламын, алақааай!
Аю: Қоян сыбызғыңның даусы керемет екен, берші ойнап көрейінші 
(қоян береді) (аю сыбызғыны әрі ойнап, бері ойнап қызығып кетеді)
Қоян: Аю сыбызғымды берші, ойнап болдың ғой 
Аю: Тұра тұршы қоян, ойнап болған жоқпын. 
Қоян: Тууу, аю, берші сыбызғымды, ол менікі, мен жаңа жылға дайындалуым керек. 
Аю:  Ой, қоян қоймадың ғой бір, бер, бер деп. Сыбызғы сенікі болса, енді менікі болады, түсіндің бе, (деп тез тез кетіп қалады.)
Қоян: Сонда қалай болғаны. (қоян жылайды) (түлкі келеді)
Түлкі: Ой, саған не болды, Неге жылайсың балақай, кім ренжітті сені?
Қоян: Аю мені ренжітті, сыбызғымды тартып алды.
Түлкі: Қандай  жаман аю еді. Жүр  аюға барып сөйлесейік.
Түлкі аюға: Ей, аю сен неге өзіңнен кішілерді ренжітесің. Мұндай әдепсіздік жасауға бола  ма? Аю саған айтып тұрмын ғой.  Сен неге мені тыңдамайсың, мына сыбызғыда ойнауыңды тоқтат та, қоянға бер сыбызғыны 
Аю: Ееее, түлкі сен неге маған айқайлайсың, ал, мен саған айқайласам ше (деп аю ақырады) (Қоян мен түлкі қаша жөнеледі.)

Түлкі: Неткен әдепсіздік, бұлай етуге бола ма екен.
Қоян: (жыламсырап) Аю енді сыбызғымды қайтармай ма?
Түлкі: Өзіңе де сол керек қоян, өз затыңа мұқият болып, ешкімге бермеу керек еді. Кінәлі өзің, енді өзің шеш (деп түлкі кетіп қалады.)
(Қоян тағы жылайды, қасына қасқыр келеді)
Қасқыр: Эй, қоян, не болды саған, Неге жылайсың?
Қоян: Аю сыбызғымды тартып алып, қайтармай жатыр.
Қасқыр: Жәй әзілдегені шығар, ойнап болған соң қайтарар.
Қоян: Жоқ әзіл емес.
Қасқыр: Жүр аюмен барып сөйлесейік.
Қоян: Түлкі де сөйлескен, бірақ аю оны тындамады.
Қасқыр: Ол түлкі, ал мен қасқырмын. Біз аю екеуміз бұрыннан доспыз. Жүр.
Қасқыр аюға: Аю сәлем! Қоянның сыбызғысын алыпсың ғой, қайтар. Балақайды ренжітпе.
Аю: Немене?
Қасқыр: Кішкентай емессің ғой, қоянның ойыншығын қайтесің.
Аю: Осыдан сыбызғыда ойнап жатқанымда тағы біреу келетін болса, сол сазайын тартады. Кет, қанеее (деп айқайлайды) 
(Қасқыр мен қоян қаша жөнеледі)
Қасқыр: Бүгін көңіл күйі жоқ сияқты, сәл күте тұр. Сыбызғыда ойнаудан жалыққан соң өзі-ақ қайтарып берер.
Қоян: (жыламсырап) Ол менің сыбызғым ғой. Енді қалай аламын сыбызғымды аюдан.
Қасқыр: Сенікі болса бар да аюдан өзің тартып  ал. Ал мені өз шаруаңа араластырма (деп кетіп қалады)
Қоян: Енді қалай аламын сыбызғымды аюдан.
Жұлдызшы: Ой, балалар, енді нестейміз қоянға қалай көмектесеміз. Мыстан әже мүмкін сіз көмектесерсіз?
Мыстан әже: Ооой, бәріне мен жүруім керек. Дүңкиген аюдан несіне қорқасыңдар,ей. Мен сөйлесіп көрейін. Әй, қоян, аюдан сыбызғыны алып берсем, сен маған сыбызғыны ойнап бересің бе?
Қоян: Иаааа (жыламсырап)

Мыстан: Аюжан, қалайсың. Нестеп отырсың?
Аю: Мыстан әже, мазамды алмашы, қолым бос емес.
Мыстан: Мен сенің қарның ашқан болар деп бал алып келдім, жейсің бе. Жемесең, кете берейін. 
Аю: Баал, жеймін, жеймін. 
Мыстан: Міне, ала ғой. (деп аюға бал береді. Аю балға есі кетіп сыбызғыны жерге қойып, балды жей бастайды.)
Мыстан: Ас болсын, аюжан (деп сыбызғыны алып сыпырғышына мініп алып қашады) (Шыршаны бір айналып келіп, қоянға береді)
Мыстан: Міне, қоян ал сыбызғыңды. Енді ешкімге берме. Ал, маған сыбызғы ойнап бер. 
Жүргізуші: Балалар, мыстан әжеге рахмет айтайықшы.
Балалар: (хормен) РАХМЕТ!  
Жүргізуші: Балалар, қоянның сыбызғысына қосылып оркестр ойнайық.
Оркестр: «Көңілді аспаптар»
Эмир,Мағжан, Ерсултан, Асия, Самина,Мадина, Рамазан.
Мыстан: Жарайсыңдар, балалар. Мен кетейін, сендер шуламаңдар жарай ма. (мыстан кетеді)
Жұлдызшы: Ал, балалар, сиқырлы қарымды домалатып, ортаға қонақ шақырайық.
                Домала қарым, домала
                  Қонақ әкел ортаға (деп домалатып жібергенде залға Аяз ата мен Ақшақар  келеді)
Жүргізуші: Ал,балалар, Аяз атамыз бен Ақшақар келе жатыр, қарсы алайық. (балалар қол соғып қарсы алады)
Аяз ата:   Амансындар ма,ұлдарым!
                 Амансындар ма,қыздарым!
                 Қандай жарқын жүздерің
                 Асулармен алысқан
                 Асау желмен жарысқан.
                 Аталарың сендерге,
                 Шаршап келді алыстан!
Ақшақар: Ақшақармын, аппақпын
                   Қалай тыныш жатпақпын
                   Менсіз қыстың сәні жоқ
                   Әнмін, жырмын, тақпақпын
Жүргізуші: Қош келдіңіздер Аяз ата,Ақшақар.Жаңа жыл  құтты болсын!Балалар сізді асыға күтті.Балалардың сіздерге арнаған өнерлерін тамашалаңыздар.
Тақпақтар: Мағжан, Асия,Димаш.Рамазан
Мағжан: Ән саламыз би билеп,
                 Жырдан шашу төгілді.
                  Бүгін бізде жаңа жыл,
                  Қандай қызық көңілді.
Рамазан:  Әдемілеп біз ілген,
                 Ойыншықтар тізілген.
                  Қандай жақсы шыршамыз,
                  Ән шырқайық баршамыз.
Асия:            Жасыл шырша орманнан,
                  Бізге арнайы келіпті.
                 Ойыншығын балалар,
                 Шыршаға әкеліп іліпті.
Қане балалар,Аяз атаға арнап ән шырқайық.
Хор:«Аяз ата»әні.
Аяз ата:Ой, рахмет балалар.Балалар,сендер аяздан қорықпайсыңдар ма?
Балалар:Жооқ,қорықпаймыз.
Аяз ата:Ай,ай,ай!Жарайсыңдар, ендеше, көрейін. 
Ойын:«Қатып қал»
Ақшақар:Атажан,балалардың сізді сағынғаны сонша сізбен ойнағысы келген ғой.
Аяз ата:Ой рахмет қызым.Рахмет балалар.Ақшақар қызым-ау,біздің әдемі шыршамыз жарқырамапты ғой.Бұл дұрыс емес.Қане балалар шырша шамын жағайық.
Жүргізуші:Әрине, Аяз ата біздің балалар сізге шырша шамын жағуға  ән айтып көмектеседі.Солай ғой балалар. Бәріміз ән шырқап,шырша шамын жағайық.
Хор:«Шырша жыры»(шырша шамы жанады)
Ақшақар:Оой,шырша шамдары қандай әдемі.
Би: «Ақшақарлар»
Ортада: Айназым, Е Медина,Көзайым,Хадиша,Т. Медина, Айлин, Томирис
Жұлдызшы: Балалар, сиқырлы қарымызды домалатамыз ба?
Балалар: Иаааа
Жұлдызшы:  Домала қарым, домала
                      Қонақ әкел ортаға (домалатқанда ортаға Аққала домалап келеді)
Аққала:(аққала айналып жүріп)Ой,ой,ой!(тоқтайды,жан жағына қарап)Аулада ойнап жүрген балалар мені домалатып жіберген, домалап,домалап осы жерге келдім.Қайда келдім мен балалар?
Балалар:Балабақшаға
Аққала:Аааа,солай ма? (жан-жағына қарап) Сәлеметсіз бе Аяз ата, Ақшақар!
Жаңа жыл құтты болсын!
Жүргізуші:Аққала қош келдіңіз.Жаңа жылыңыз құтты болсын! Балалардың өнерін тамашалаңыз
тақпақ
Ойын: «Аққала»
Аққала: Жарайсыңдар, балалар! Өздерің өнерлі екенсіңдер! 
Жұлдызшы: Иа, бұл балалардың өнеріне мен де таңқалып тұрмын. Ал, сиқырлы қарымызды домалатайық. 
                               Домала қарым, домала
                                Қонақ әкел ортаға (дегенде ортаға ұлу жылы келеді)
Жүргізуші: Қараңдар, жараңдар! Жаңа жылымыз Ұлу жылын қарсы алайық!
Жана-жылдың келуі.
Ұлу:  Сәлеметсіздерме балалар,ата-аналар,апайлар! Аяз ата Ақшақар!  Менің жылым  құтты жыл болсын.
Хор: «Келді,міне,Жаңа жыл»
Аяз атаның балаларға сыйлық таратуы.
Аяз-ата:Ал,балалар жаңа-жылымыз ұлу жылы құтты болсын,өмір жастарыңыз ұзақ болып,жылдан жылға жете беріңдер.Ал,біздер кетуіміз керек.Біздерді тағы да басқа балабақшада балалар күтіп отыр.Рахмет  сау болыңдар.Келесі жылға дейін аман болайық.
Жүргізуші:Құрметті ата-аналар,апайлар осымен  «Қош келдің жаңа жыл» ертеңгілігіміз аяқталды. Жаңа жылымыз құтты жыл болсын!

